
				本页已校对
砭万物一體之說人咸嘖嘖稱賞其言備載實義篇中茲不具詳

萬曆二十八年庚子遂與同會龐子順陽〈諱迪我〉以禮科文引躬詣闕廷貢獻方物稍効芹曝之私諸當道欵接如禮而山東開府心同劉公閱諸貢物倍加優待廼越黃河抵臨清適督稅內官馬堂邀功攔阻悉將貢物奏章自行上進奉　旨起取赴京利子始偕伴八人同入燕都獻　天主圣像　圣母圣像　天主經典自鳴鐘大小二具鐵絃琹萬國圖䒭物皇上欣念遠來召見便殿垂簾以覌命內官習斈西琹問西來曲意利子始譯八章以進復蒙賜問大西教旨及民風國政䒭事于時　欽賜官職設饌三朝宴劳利子等固辭荣爵受廩餼上受圣像于御前置自鳴鐘于御几復命畫工繪圖進覽適大宗伯蔡公以属夷貢献必由本部而利子乃從內官進不無以此為嫌利子因述馬堂強留邀功之意公始释然暫循舊例留利子于夷館中利子以旅人浮海東來

